
Talba

MINUTI

Il-Minuti tal-Laqgħa Nru. 67 li saret fid-19 ta’ Settembru, 2001 ġew konfermati.
  THE CHAIRMAN (Onor. Leo Brincat):  Nibda billi nitlob lis-Segretarja sabiex taqra l-korrispondenza li rċevejna.

  l-ISKRIVANA TAL-KUMITAT:  

L-ewwel ittra hija mingħand il-Ministru Austin Gatt liċ-Chairman tal-Kumitat u tgħid hekk:

POLITIKA KOMUNI DWAR IL-FINANZI TAL-KUNSILLI LOKALI

Il-Kumitat tiegħek diversi drabi ddiskuta dawk il-Kunsilli Lokali li l-infieq tal-fondi tagħhom wassal fi żbilanċ.  Dan hu ksur tal-Liġi dwar il-Kunsilli Lokali, iżda agħar minn hekk hu użu ħażin tal-fondi pubbliċi u hu għalhekk dmirna lkoll insibu soluzzjonijiet għal din il-problema.

Il-Gvern ħejja proposta biex tkun diskussa fil-kumitat tiegħek biex jinħoloq ftehim wiesgħa dwar x’miżuri għandhom jittieħdu f’dawn iċ-ċirkostanzi.  Il-Kunsilli Lokali huma livell ta’ Gvern u għalhekk kull Gvern ċentrali għandu joqgħod lura milli jindaħal f’deċiżjonijiet li jkunu ħadu l-Kunsilli.  Xorta jibqa’ dmir il-Gvern, iżda, li jara li l-Liġi tkun imħarsa.  Minħabba l-ħtieġa ta’ bilanċ bejn dawn iż-żewġ ħtiġijiet ikun aħjar jekk jinħolqu kriterji oġġettivi li meta jintlaqtu jibdew proċeduri li jkunu mifthiehma minn qabel.

Hu pjaċir tiegħi ninfurmak li n-naħa tal-Grupp Parlamentari Laburista rreġistrat il-qbil tagħha fil-prinċipju mal-proposti tal-Gvern.  Għalhekk, għandek  tikkonsidra dan id-dokument anness bħala proposta konġunta tiegħi u ta’ sieħbi l-Onor. Charles Mangion biex dan il-Kumitat jiddiskuti s-sustanza tal-ħsibijiet imressqa u l-istrateġija għall-implimentazzjoni tagħhom.

Żgur li l-Kumitat se jkollu jisma’ l-veduti ta’ l-Awditur Ġenerali, li sikwit ġibdilna l-attenzjoni li hemm bżonn li jkunu mplimentati miżuri f’dan il-qasam, ta’ l-Assoċjazzjoni tal-Kunsilli Lokali u ta’ dawk il-partijiet kollha li huma interessati f’dan il-proċess.

Nixtieqek għalhekk tikkonsidra li tqiegħed din it-tema fuq l-Aġenda tal-Kumitat għad-diskussjoni.

Austin Gatt

Ministru tal-Ġustizzja u Gvern Lokali

Kopja:  

L-Onor. Charles Mangion,          MP

Il-President, Assoċjazzjoni tal-Kunsilli Lokali

Awditur Ġenerali 

Direttur, Kunsilli Lokali

Mehmuż (1)

  THE CHAIRMAN:  Fuq dan ir-rapport li bagħtilna l-Ministru tal-Ġustizzja nixtieq ngħid li jien kont se nissuġġerixxi li once li neżawrixxu r-rapport li għandna għad-diskussjoni llum, fil-laqgħa li jmiss intellgħuha bħala item għad-diskussjoni.  Naħseb li jkun opportun ukoll - jekk iħoss li għandu żmien adegwat – li jkollna l-kummenti ta’ l-Awditur Ġenerali sa dik il-laqgħa.  Jiġifieri t-target tagħna huwa li jekk illum nikkonkludu d-diskussjoni fuq l-item li għandna, din tkun item għad-diskussjoni bħal-lum ħmistax meta nerġgħu niltaqgħu.  Jekk ikun hemm xi problema fuq l-iskadenzi tad-dati nkunu flessibbli min-naħa tagħna.

Ngħaddu għal iżjed korrispondenza.

  L-ISKRIVANA TAL-KUMITAT:  

It-tieni ittra ġejja mingħand Mrs. Josphine Vella mill-Uffiċċju ta’ l-Awditur Ġenerali li tgħid hekk:

RETURN OF ARREARS 1999 – JOINT OFFICE

Please refer to the Public Accounts Committee debate of April 4, 2001 regarding arrears of revenue due to the government.

In its annual report for 1999, the National Audit Office reported that the Joint Office was not in a position to identify the amount of arrears due to the collapse of the IT system.  During the above-mentioned sitting, it was agreed that the Ministry of Finance was to look into the matter and report developments to the Committee.

Kindly inform this Office of developments to date.

  THE CHAIRMAN:  Billi jidher li għadna ma rċevejna xejn dwar dan naħseb li jkun opportun jekk is-segretarja mhux biss tiġbed jew tiffriska l-memorja tal-partijiet ikkonċernati imma anke tibgħat mal-korrispondenza extracts ta’ dak li kien qabel fuqu dwar dan, il-kumitat stess għaliex jidher li l-Joint Office m’humiex daqshekk ċari dwar x’follow up kellha tittieħed u għaldaqstant naħseb li jkun xieraq  li naġġornaw dak li konna qbilna fuqu f’laqgħa preċedenti fuq dan is-suġġett.  

Jidher li m’hawnx aktar korrispondenza u għalhekk nistgħu ngħaddu għall-item li għandna fuq l-aġenda li huwa r-rapport ta’ l-Awditur Ġenerali dwar it-trasport tal-Gvern.  Nistieden lill-Awditur Ġenerali u lil xi uffiċjali mill-Uffiċċju tiegħu sabiex jingħaqdu magħna madwar il-Mejda.

Is-Sur Joseph G. Galea u s-Sur William Peplow ħadu posthom madwar il-Mejda.
  THE CHAIRMAN:  Nistieden ukoll lill-Permanent Secretary fil-Ministeru tal-Finanzi flimkien mar-rappreżentant tal-Permanent Secretary fl-Uffiċċju tal-Prim Ministru sabiex ukoll jingħaqdu magħna madwar il-Mejda.

Is-Sur Joseph Scicluna u s-Sur Anthony Mifsud ħadu posthom madwar il-Mejda.

RAPPORT TA’ L-AWDITUR ĠENERALI DWAR IT-TRASPORT TAL-GVERN

  THE CHAIRMAN:  Biex wieħed jiffriska ftit il-memorja tajjeb li wieħed ifakkar li dan ir-rapport li għandna quddiemna – li huwa pjuttost komprensiv min-naħa tan-National Audit Office – kien ġie ppreżentat lill-Parlament f’Mejju ta’ din is-sena mill-iSpeaker.  Ma nafx jekk qabel ma ngħaddu għal xi kummenti min-naħa tal-Membri tal-Kumitat is-Sur Galea jħossx li għandu jagħmel xi introduzzjoni qasira,  għalkemm fir-rapport diġa` hemm ir-rakkmandazzjonijiet speċifiċi.

  IS-SUR JOSEPH G. GALEA (Awditur Ġenerali):  Mr Chairman, kif għadek kif għedt inti, dan ir-rapport poġġejnih a konexxenza ta’ Mr Speaker u anke tagħkom f’Mejju li għadda.  L-istudju li sar ġie ffokat fuq il-perijodu ta’ bejn l-1997 u l-1998 pero` fejn kien possibbli r-rapport finali qed jirrifletti b’updates aġġornati wkoll.  

Hawnhekk qed inkopru il-flotta ta’ trasport tal-gvern – dawk li huma proprjeta` tiegħu u mhux dawk li huma mikrijin – u peress li hemm allokati Lm5 miljun, l-oġġettiv u l-iskop ta’ dan l-eżerċizzju qed jikkonċentra fuq nofs l-ispiża ta’ dawn il-fondi. Kif jidher mir-rapport, waqt li qed nagħmlu dan l-eżerċizzju sibna areas li lilna ippreokkupawna xi ftit wara li konna ffolowjajna kemm korrispondenza li għaddiet fil-media u anke smajna xi preokupazzjoni li l-ministri u membri tal-Parlament esprimew matul dibattiti varji li kien hemm fil-Kamra.  

Iċ-checks għamilnihom estensivi kemm stajna, pero` kien hemm ħafna limitazzjonijiet għaliex anke għal dak li għandu x’jaqsam ma’ benchmarking aħna ma sibna xejn biex inkunu nistgħu nikkomparaw u għalhekk, la bnejnihom aħna, huma suġġetti għal ċerti varjazzjonijiet u interpretazzjoni.  B’danakollu l-konklużjonijiet li sibna ġew aċċettati anke mill-istess amministrazzjoni għaliex rajna diskussjonijiet kemm f’dan il-Kumitat dwar ir-rapporti tiegħi fejn ġiet imsemmija l-problema tat-trasport, u rajna wkoll it-twaqqif ta’ task force mill-Ministeru tal-Finanzi u l-Uffiċċju tal-Prim Ministru, liema task force se tindirizza areas ta’ problemi biex ikunu jistgħu jinstabu xi soluzzjonijiet.  Jien naħseb li min-naħa tagħna konna pro-attivi wkoll fis-sens li fejn sibna li kien hemm diffikultajiet tajna suġġerimenti dwar kif wieħed jista’ jindirizzahom.  Issa forsi nistennew min-naħa ta’ l-amministrazzjoni jagħtuna l-feedback tal-progress li sar.

  THE CHAIRMAN:  Sur Scicluna, min-naħa tal-Ministeru tal-Finanzi kien hemm xi updating li tħoss li għandek tinforma lil dan il-Kumitat bih?

  IS-SUR JOSEPH SCICLUNA (Segretarju Permanenti fil-Ministeru tal-Finanzi):  Mr Chairman, essenzjalment kien hemm żewġ żviluppi li wieħed irid jirrapporta dwarhom.  Immedjatament wara li ġie ppubblikat ir-rapport dwar it-trasport u anke wara li s-suġġett kien diġa` ġie diskuss f’dan il-Kumitat, ħadt passi sabiex inwaqqaf dan il-working group kif ġie propost fir-rapport.  

Il-working group huwa kompost miċ-chairman li huwa mpjegat tad-department of policy and planning, rappreżentant tal-Ministeru tal-Finanzi, rappreżentant tal-Management and Personnel Office (MPO) u ieħor ta’ l-internal audit.  Sfortunatament dan dam ftit ma beda jaħdem għaliex ir-rappreżentant ta’ l-internal audit dam daqsxejn ma jiġi nominat imma dak ġie nominat ukoll u nista’ ngħid li l-working group issa beda jaħdem b’terms of reference espansivi ħafna u li jikkaverjaw ħafna mill-concerns li esprima l-Awditur fir-rapport tiegħu.   

Aħna nirrikonoxxu li dan huwa qasam li għalkemm huwa regolat to an extent, ir-regolamenti li hemm huma xi ftit antikwati.  Anke jekk wieħed iħares lejn l-aħħar parti ta’ dan ir-rapport fejn hemm elenkat il-framework regolatorju li jeżisti, jiġifieri ċ-ċirkolarijiet li jeżistu li jirregolaw il-qasam tat-trasport fis-servizz pubbliku, mal-ewwel jinduna li dawn huma ċirkolarijiet antiki li ħafna drabi m’għadhomx rilevanti għall-bżonnijiet tal-lum u li bla dubju ta’ xejn hemm bżonn li jiġu riveduti.  U proprju waħda mit-terms of reference ta’ dan il-working group hija preċiżament li jirrivedi r-regolamentazzjoni għat-trasport fis-servizz pubbliku.  

Żvilupp ieħor li ta’ min wieħed isemmi huwa li l-Ministeru tal-Finanzi, bl-għajnuna tal-Management Efficiency Unit (MEU), matul dawn l-aħħar xhur għamel a benchmarking exercise dwar dak li nsejħulu l-garaxx tal-gvern tal-Marsa fejn essenzjalment stabilixxejna benchmarks fis-settur privat – naturalment ma tistax tikkompara dejjem mas-settur privat għaliex fis-settur pubbliku għandek ċerti żvantaġġi vis-à-vis is-settur privat – u r-rapport finali dwar dan il-benchmarking exercise għandu jiġi sottomess fil-ġimgħat li ġejjin għalkemm lilna diġa` tawna xi indikazzjonijiet tar-riżultati.  Dawn kienu essenzjalment iż-żewġ follow-up actions li ħadna fuq ir-rapport ta’ l-Awditur.

  THE CHAIRMAN:  Taħseb li jkun possibbli li dan il-Kumitat ikollu kopja tat-terms of reference ta’ dan il-working group?

  IS-SUR JOSEPH SCICLUNA:  Iva, jien hawnhekk għandi ittra li kont ktibt lill-Uffiċċju tal-Prim Ministru proposing the terms of reference u nista’ ngħaddiha lill-Kumitat.   Li rrid inżid ngħid huwa li dan il-working group ingħata perijodu ta’ sitt xhur to complete the exercise għaliex huwa eżerċizzju kkumplikat.  Per eżempju, waħda mill-affarijiet li jridu jagħmlu huwa li jistabbilixxu eżattament kemm hawn karozzi mal-gvern u x’tip huma għaliex għalkemm ir-rapport ta’ l-Awditur ipprova jistabbilixxi dan, ħalla ċerti dubji.  Effettivament hemm skeda fir-rapport fejn jindika li ċerti karozzi ma nstabux u allura waħda mill-ewwel affarijiet li rridu nagħmlu fil-working group huwa li nistabbilixxu wkoll is-sitwazzjoni preżenti fid-dipartimenti kollha tal-gvern.  Dan jieħu ċertu żmien għaliex trid tikkonsulta lid-dipartimenti u għalhekk il-working group għandu perijodu ta’ sitt xhur within which to submit its report.

  THE CHAIRMAN:  Jiena min-naħa tiegħi nixtieq inħeġġeġ biex dan id-date line jinżamm kemm jista’ jkun.  Qed ngħid hekk mingħajr ma nkun kontroversjali għaliex taħt kull amministrazzjoni, din u l-kwestjoni tal-hospitality dejjem kienu uġigħ ta’ ras kbira – din kważi iktar minn tal-hospitality – u jekk wieħed iħares lejn id-diversi rapporti ta’ l-awdituri li saru f’dawn l-aħħar snin fuq dan is-suġġett wieħed isib li dan kien – kif indika tajjeb anke l-Awditur Ġenerali – jagħti lok kemm għal dawk li huma ineffiċjenzi, kemm għal dawk li huma nuqqas ta’ economies of scale, kemm dak li huwa nuqqas ta’ compliance mar-regolamentazzjoni eżistenti kif ukoll għal dak li huwa internal control fqir.  U forsi l-iktar osservazzjoni li tweġġa’ li għamel l-Awditur kienet li l-istandards eżistenti huma ferm below l-established benchmarks li ddetermina għal affarijiet oħrajn in-National Audit Office innifsu.  

Jien naħseb li kemm biex nissalwagwardjaw l-interessi tat-taxpayers in ġenerali u anke biex dan il-Kumitat ikun qed jipprova jsib xi forma ta’ soluzzjoni għal item li tidher kważi ta’ kull sena fir-rapport annwali ta’ l-Awditur, naħseb li importanti li biex inkunu qed nuru li qed nagħtu ċertu riżultat fil-ħidma tagħna, intom flimkien magħna, importanti li t-time frames jinżammu ħalli fi żmien stabbilit jew pre determinat inkunu nistgħu nirrappurtaw progress anke għall-interess pubbliku.

Is-Sur Scicluna.

  IS-SUR JOSEPH SCICLUNA:  Pero`, Mr Chairman, ma rridux nagħtu l-impressjoni li m’hawnx compliance f’dak li huwa trasport.  

  THE CHAIRMAN:  Ir-rapport stess jgħid li hemm non compliance ma’ existing regulations f’ħafna każi.

  IS-SUR JOSEPH SCICLUNA:  Bla dubju ta’ xejn and it concerns us u huwa obbligu tagħna li nippruvaw nikkorreġuhom, pero` anke bi preparazzjoni għal dan il-meeting tal-lum jiena tlabt lid-director of corporate services fil-ministeru tiegħi – ġiet limitata għall-ministeru tal-finanzi - …  Bħalma tafu, konna daħħalna regola li għal dawk li huma general purpose cars tal-gvern, dawn għandhom ikollhom l-isem tal-ministeru jew tad-dipartiment biex preċiżament ma jiġux abbużati u biex ma joqogħdux jiġru bihom l-impjegati wara l-ħin tax-xogħol.  

Fil-każ tal-Ministeru tiegħi prattikament stabbilixxejt 100% compliance jiġifieri l-karozzi kollha tad-dipartimenti u tal-ministeri llum huma bl-isem tad-dipartiment u tal-ministeru ħlief f’dawk il-postijiet bħal, per eżempju, id-dwana fejn for security reasons ikun hemm bżonn li l-karozza ma tiġix indikata bl-isem tad-dipartiment.  Ngħid għalija ma tantx għadni nara karozzi minn dawn iduru fil-weekends fejn qabel kont nara ħafna.   Jiġifieri jekk din l-outcome fil-Ministeru tal-Finanzi huwa ndikattiv naħseb li hija xi ħaġa pożittva li ta’ min wieħed isemmiha wkoll.

  THE CHAIRMAN:  Is-Sur Mifsud.

  IS-SUR ANTHONY MIFSUD (Direttur Ġenerali fl-Uffiċċju tal-Prim Ministru):  Li nixtieq inżid ngħid huwa l-fatt li għalkemm matul iż-żmien ħafna miċ-ċirkolarijiet kienu joħorġu mill-OPM, eqreb lejna l-finanzi ħadu responsabbilta` għal dak li jirrigwarda l-aspett finanzjarju.  Għal li għandu x’jaqsam ma’ lat uffiċjali ta’ impjegati, xufiera u anke diretturi, ir-regolamenti joħorġu mill-MPO fl-Uffiċċju tal-Prim Ministru.

  THE CHAIRMAN:  Qabel ma ngħaddi biex nistieden lill-Membri jagħmlu l-mistoqsijiet tagħhom nixtieq ngħid li f’laqgħa ta’ dan il-Kumitat  tal-5 ta’ Ġunju, 2000 kien sar is-suġġeriment li jiġi kkunsidrat l-introduzzjoni ta’ electronic tracking biex ikun hemm fleet management and efficiency aħjar tal-karozzi.  Jien m’iniex nagħmilha conditional, imma billi kien suġġeriment li ħareġ minn dan il-Kumitat u fil-fatt huwa carried forward anke fir-rapport ta’ l-NAO, nixtieq li dan il-working group jesplora l-fattibilita` tiegħu flimkien mal-punti l-oħra li jkollu under consideration.

Kummenti?  L-Onor. Mangion.

  ONOR. CHARLES MANGION:  Fil-konklużjonijiet tiegħu, l-Awditur Ġenerali jgħid ċar li n-numru ta’ nies li huma nvoluti fil-maintenance tal-karozzi huwa ftit jew wisq eċċessiv u barra minn hekk jidher ċar li l-maintenance costs, meta pparuganti ma’ xi ħaġa simili fil-privat huma għoljin wisq.  Fil-fatt jekk għall-privat servizz bħal dan jiġi jiswa Lm300 per annum, lill-gvern jiġih tiswa Lm810.  Fid-dawl ta’ dan ir-rapport, il-Ministeru tal-Finanzi jikkonsidra li dan ix-xogħol jiġi farmed out u n-nies ikunu redeployed x’imkien ieħor fejn hemm bżonn, jew inkella jkun hemm rationalisation tad-dipartiment u ovvjament redeployment ta’ nies oħra?

F’paġna 54 jissemmew ukoll l-impressed drivers.  Dawn prattikament ġew ingaġġati mal-gvern bħala labourers – fil-fatt kien hemm 466 minnhom – u barra minn hekk 440 minnhom krew il-vettura tagħhom lill-gvern.  Jiġifieri dawn qed jitħallsu għall-hiring tal-vettura tagħhom plus li daħlu fuq il-paylist tal-gvern.  Kien hemm effettivament il-bżonn li dawn l-440 vettura jiġu ngaġġati kollha meta nafu li hemm ċerti dipartimenti li qed jagħmlu kuntratti ta’ leasing jew rentals ta’ vetturi?  X’effett kellu l-fatt li dawn l-impressed drivers ġew assorbiti kollha mal-gvern fuq is-sistema ġenerali tat-trasport tal-gvern?

  IS-SUR JOSEPH SCICLUNA:  Dwar il-garaxx tal-gvern nerġa’ ntenni dak li għedt, jiġifieri li wasalna biex inlestu dan il-benchmarking exercise.  Dan l-eżerċizzju sa ċertu punt huwa l-bidu ta’ proċess ieħor għaliex dan jistabbilixxi kif wieħed jikkompara ma’ l-organizzazzjoni li tkun iddeċidejt li tagħmel benchmarking magħha.  Il-fażi ta’ wara, u l-iżjed waħda importanti, hija li wieħed jiddeċiedi u jagħmel pjan ta’ azzjoni ‘l fejn se jimxi.  X’se jkun il-futur ta’ dan il-garaxx?  Se jingħalaq u n-nies jiġu redeployed x’imkien ieħor, kif indika l-Onor. Mangion?  Jew forsi s-sitwazzjoni tista’ tiġi rranġata at least for the organisation to break even? Għaliex naħseb li tagħmel il-profitti u tkun profitabbli u produttiva daqs il-privat hija xi ħaġa mpossibbli.  Jien naħseb li dan huwa l-istadju li jmiss li wieħed jidħol għalih.  Issa jekk il-Kumitat jixtieq, preżenti hawnhekk hawn id-direttur responsabbli għad-dipartiment li taħtu jaqa’ il-garaxx tal-gvern u jkun jista’ jgħaddi l-kummenti tiegħu dwar dan.  Jien nixtieq li huwa jintalab jagħti kummenti, fis-sens ta’ x’direzzjoni jara għal din l-organizzazzjoni ‘l quddiem.

Rigward l-impressed drivers irrid ngħid li din kienet a government policy decision  u nista’ ngħid li l-MPO kienu qegħdin involuti fit-twettiq ta’ dak il-ftehim u forsi jkunu jridu jagħtu xi kummenti huma.  Ma nafx fil-fatt jekk din l-informazzjoni teżistix għaliex dawn ġew assorbiti matul din is-sena u forsi għadu kmieni wisq biex wieħed jara x’kien l-operational impact.

  THE CHAIRMAN:  Nisieden lid-direttur fil-garaxx tal-gvern sabiex jingħaqad magħna hawnhekk.

Is-Sur Vince Magri ħa postu madwar il-mejda.
  THE CHAIRMAN:  Sur Magri, tista’ jekk jogħġbok tagħtina l-kummenti tiegħek?

  IS-SUR VINCE MAGRI (Director, Manufacturing and Servicing Department):  Il-garaxx huwa post li ilu stabbilit għal ftit ta’ snin mhux ħażin u l-isfortuna li għandna hija li dejjem ġejna mgħobbija b’vetturi u nġenji li l-gvern jirnexxilu jakkwista bħala għajnuna, jiġifieri dan qatt ma kien mibni fuq sistema kummerċjali li l-gvern jixtri dak li jaqbillu u jaħdem biex isir profitt; il-parti l-kbira  ta’ l-inġenji li hemm hemmhekk huma donated lill-gvern minn xi gvern ieħor.  Allura meta jsir studju bħalma għamel l-Awditur, jittieħed average u l-ispiża titla’ xi ftit għaliex għandna numru ta’ vetturi, li minn żmien riċenti ‘l hawn bdejna nixtru biex ninvestu u nħaddmu b’mod effiċjenti, li huma moderni u bħall-kuntrattur jagħtuk servizz kif jixraq, pero` mbagħad hemm dawk li huma antiki. Nammettu li hemm skop fejn wieħed irid jinvesti iktar jekk se jippjana li l-post ikun kummerċjalment vijabbli, pero` is-servizzi li jagħti l-garaxx ħafna drabi huma essenzjali u apparti mill-ispiża li l-gvern jista’ jidħol fiha għaliex qed jipprovdi dan is-servizz hemm ukoll il-fatt li meta s-servizz ġie bżonnu dejjem sabu. 

Bħala rimarka dwar il-log books irrid ngħid li biż-żmien ġie nnotat li l-informazzjoni mogħtija ma tantx kienet reliable, in-numru kiber, l-auditing tagħhom sar aktar diffiċli u time consuming u allura aħna nsistejna li mmorru għal xi ħaġa moderna.  Fil-fatt illum diġa` bdejna nintroduċu d-data track li hija l-unika sistema li hawn fis-suq li tagħtik informazzjoni dwar kull vettura fejn marret, jekk attwalment intużatx wara l-ħin tax-xogħol u l-konsum ta’ fuel li kien hemm waqt il-ħin tax-xogħol u barra mill-ħin tax-xogħol.  Allura wieħed iktar jista’ jagħti rendikont għal dawk l-ispejjeż.  Din introduċejniha riċentement, ilna sejrin bil-proċess għal perijodu mhux ħażin u għandha tibda tħalli riżultati fi żmien qarib.

  THE CHAIRMAN:  Din qed issir fil-ministeri kollha jew qbadtu xi pilot ministeries?

  IS-SUR VINCE MAGRI:  Qed issir fil-Ministeru għall-Ambjent.

  THE CHAIRMAN:  Hawn iktar kummenti?  L-Onor. Mangion.

  ONOR. CHARLES MANGION:  Imma l-mistoqsija tiegħi more or less kienet jekk fid-dawl ta’ dawn ir-realtajiet fejn għandna numru ta’ nies effettivament żejda u li qegħdin jagħtu produzzjoni ħafna inqas lill-gvern, hemmx xi ħsieb li jittieħdu xi passi għaliex inkella inutli li joqogħdu jsiru r-rapporti.  U l-passi li jridu jittieħdu jridu jkunu fis-sens ta’ xi jrid isir biex l-affarijiet jitjiebu. Is-Sur Magri qal li dan huwa servizz essenzjali, u allura bħala tali jista’ jkollok unit ta’ emerġenza.  Issa forsi jkun hawn min jistaqsi jekk f’unit ta’ emerġenza hemmx bżonn li jkun hemm 161 ruħ jew inkella jekk għandux forsi jkun hemm unit speċjalizzat għal skopijiet speċifiċi.  

Jien qed nistaqsi jekk id-dipartiment huwiex miexi fuq dan it-tip ta’ ħsieb ħalli verament wieħed itejjeb l-affarijiet.  Hawnhekk qegħdin nitkellmu fuq l-ispiża pubblika u minn dan ir-rapport jidher ċar li l-ispiża pubblika hija in excess milli wieħed jistenna u għalhekk irridu naraw x’passi se jittieħdu – wara kollox dan huwa l-iskop ta’ dawn il-laqgħat – għal quddiem biex is-sitwazzjoni tiġi improved.  Jekk sal-lum forsi għadna ma wasalniex għal dan l-eżerċizzju, ‘il quddiem tkunu tistgħu tinfurmawna aħjar.

  IS-SUR VINCE MAGRI:  Bħala numru ta’ nies diġa` naqas mir-rapport ‘l hawn u l-ħaddiema dejjem qegħdin jonqsu għaliex kif tafu aħna m’aħniex nitolbu biex jidħlu iktar ħaddiema f’dik is-sezzjoni, jiġifieri m’għandniex new recruitments u bin-natural wastage il-complement diġa` niżel.

  THE CHAIRMAN:  Iżjed kummenti?  L-Onor. Hyzler.

  ONOR. GEORGE HYZLER (Segretarju Parlamentari):  B’riferenza għar-rakkmandazzjoni ta’ l-Uffiċċju ta’ l-Awditur dwar l-inkoraġġiment li jiġu stabbiliti koperativi ta’ trasport, jien qed iddoqqli daqsxejn stramba fis-sens li għadna kemm żmantellajna s-sistema ta’ l-impressed u forsi din it-tip ta’ proposta se terġa’ teħodna lura għal sistema simili.  Jiena ovvjament m’għandi xejn kontra l-koperattivi, pero` f’dan il-każ qed nistaqsi kemm huwa għaqli li wara esperjenza xi ftit jew wisq negattiva tas-sistema ta’ l-impressed drivers nerġgħu mmorru lura għal sistema fejn ikollok essenzjalment persuni li huma self employed – għaliex fil-koperattivi dik hija s-sistema – fejn allura huwa xi ftit jew wisq dubjuż kemm tista’ teżerċita kontroll effettiv sakemm m’intix qed timpostaha f’kuntest ta’ riduzzjoni tal-work force tas-servizz pubbliku f’liema każ allura kien ikun għaqli li din tidħol qabel ma s-servizz pubbliku assorba kważi 500 ruħ bħala labourers li qabel kienu impressed.  Jien qed nistedinkom biex niddiskutuha għaliex lili ma tantx iddoqqli biex inkun ċar.

  THE CHAIRMAN:  Aktar kummenti?  L-Onor. Mangion.

  ONOR. CHARLES MANGION:  Forsi wieħed ikun jista’ anke jiġġustifika – apparti li kienet a policy decision li jiġu ngaġġati labourers mal-gvern – għalfejn inħass il-bżonn li kważi l-istess numru ta’ vetturi ġew mikrija lill-gvern mingħand dawn l-individwi.  Jien ma nistax nifhem għaliex apparti li ġew assorbiti bħala labourers, mhux neċessarjament bħala xufiera imma bħala labourers u forsi jagħmlu xogħol ieħor ukoll, il-vetturi tagħhom ġew mikrija wkoll.

  ONOR. GEORGE HYZLER:  Pero` by definition, malli inti tgħid li din kienet a policy decision qed teħodna ‘l barra mill-ambitu ta’ dan il-Kumitat. Kienet id-deċiżjoni tal-gvern li jiżmantella s-sistema ta’ l-impressed u d-deċiżjoni tal-gvern li l-ħaddiema li kienu jaħdmu hemm jiġu assorbiti mas-servizz pubbliku.

  THE CHAIRMAN:  Il-policy tiġi diskussa jew ikkritikata f’fora oħra.

  ONOR. GEORGE HYZLER:  Jiġifieri minn issa ‘l quddiem x’qegħdin niddiskutu?  Jiena s-suġġeriment tiegħi kien li …

  THE CHAIRMAN:  Onor. Hyzler, for the record irrid ngħid li l-Onor. Mangion ma riedx li aħna nidħlu fil-kwestjoni tal-policy, imma staqsa biss jekk id-deċiżjoni li jiġu hired dawn il-vehicles kenitx parti mill-policy jew le.

  ONOR. GEORGE HYZLER:  Ir-risposta hija ovvja; bilfors li kienet parti mill-policy għaliex kieku ma saritx.  Din kienet parti mill-pakkett, voldieri malli inti tistaqsi x’kien il-bżonn you are questioning the policy li allura teħodna ‘l barra mill-brief ta’ dan il-Kumitat.  Jien dak li qed ngħid.  Frankament ma tagħmillix differenza u nistgħu niddiskutuha wkoll jekk tridu.

  THE CHAIRMAN:  Iżjed kummenti?  L-Onor. Carmelo Abela.

  ONOR. CARMELO ABELA:  Jidher li dan ir-rapport ħalla barra l-heavy machinery.  Dwar dan qed isir xi eżerċizzju apposta?  Is-Sur Magri qal li ċerti karozzi ġew donated minn xi gvernijiet oħra?  Dawn jinkludu l-heavy machinery wkoll?

  IS-SUR VINCE MAGRI:  Pjuttost din il-problema hija iktar qawwija fil-heavy machinery.  Kif nafu, il-heavy machinery jiswa ħafna flus u allura għandek capital outlay kbir biex tinvesti.  Nista’ ngħid li l-maggor parti tal-gafef li l-iktar li jsir xogħol bihom illum għandhom mat-30 sena.  Pero` Allaħares ma jkunux huma għaliex f’każ ta’ floods u tindif dejjem bihom naħdmu.  Naturalment l-effiċjenza hija limitata ma’ l-eta`, jiġifieri hemmhekk imbagħad wieħed jagħti raġun lill-Awditur meta jgħid li m’humiex effiċjenti biżżejjed.  

  ONOR. CARMELO ABELA: Pero` dan ir-rapport ma kkonsidrax il-heavy machinery.  Jiġifieri fil-każ tad-dipartiment li inti responsabbli minnu, qed isir eżerċizzju maqsum fi tnejn jew qed isir wieħed fuq heavy machinery u l-ieħor fuq il-kumplament tal-karozzi?  Ma nafx jekk it-task force li ġiet iffurmata għandhiex responsabbilta` ukoll fuq il-heavy machinery.

  IS-SUR JOSEPH SCICLUNA:  Il-benchmarking exercise li għamilna llimitajnih to the general purpose cars jiġifieri l-light cars mhux il-heavy machinery.  Ir-raġuni hija li kien ikun diffiċli ħafna biex issib benchmarks ġo Malta għall-heavy machinery għaliex fir-realta` ma jeżistix dak it-tip ta’ benchmarking.  Il-working group li twaqqaf hawnhekk huwa in response to the proposals li għamel l-Awditur li allura ma jinkludix il-heavy machinery. Il-kummenti ta’ l-Awditur huma limitati għal dawk li huma general purpose cars; karozzi ta’ uffiċjali li huma on a performance agreement, landrovers u vannijiet u allura l-eżerċizzju tagħna se jkun ukoll iffokat fuq ir-rakkmandazzjonijiet li għamel l-istess Awditur.

  ONOR. CARMELO ABELA:  Pero` id-diparatiment tas-Sur Magri ċertament li jinqasam fi tnejn f’dak li għandu x’jaqsam ma’ vehicles; hemm il-heavy machinery u l-general use li qed niddiskutu anke f’dan ir-rapport.  Li qed ngħid huwa li jkun tajjeb li kieku jsir eżerċizzju ffokat fuq il-heavy machinery għaliex kif qal is-Sur Magri stess, hemm numru minn dawn li għandhom ċertu ammont ta’ żmien u allura forsi wieħed jara li jekk tinxtara heavy machinery ġdida abbażi ta’ xiex se tinxtara, jiġifieri li jkun hemm daqsxejn ta’ rapport fuqu plus li jkollok rapport ieħor fid-dawl ta’ dak li semma l-permanent secretary fuq ir-rapport ta’ l-Awditur Ġenerali dwar il-general use.  Min-naħa tagħkom tħossu l-bżonn li għandu jsir rapport fuq heavy machinery?

  IS-SUR VINCE MAGRI:  Aħna min-naħa tagħna nevalwaw is-sitwazzjoni kontinwament  u anke nipproponu pjanijiet għall-garaxx għal kull section li hemm u dejjem nibbażaw fuq x’naħsbu li se jkunu l-ħtieġijiet fil-futur.  Biex nattwawha imbagħad jiddependi minn jekk jipprovdulekx il-fondi neċessarji biex tagħmel dak l-investiment qawwi li naturalment jiddependi, kif qed jgħid il-permanent secretary, mir-riżultati tar-rapporti li qegħdin isiru.  Pero` iva, il-heavy vehicles u l-light plant kollha jiġu kkunsidrati f’rapporti separati – għaliex huma separate sections – pero` within the same workshop, għaliex bħala workshop illum huwa wieħed; it-tiswijiet isiru kollha f’sections differenti tiegħu stess.

  ONOR. CARMELO ABELA:  Jiġifieri qegħdin tikkunsidrawhom kollha f’daqqa.

  IS-SUR VINCE MAGRI:  Id-domanda għal-light vehicles hija differenti minn dik għall-heavy plant.  Id-domanda għall-heavy plant tiddependi minn kemm il-gvern beħsiebu jipprovdi biex jilħaq il-bżonnijiet taċ-ċirkostanzi ta’ emerġenzi u minn jekk huwiex beħsiebu jkompli jesegwixxi proġetti kapitali huwa stess. 

  ONOR. CARMELO ABELA:  Xtaqt nagħmel domanda oħra.  Jekk wieħed iħares lejn il-vetturi li kienu ta’ l-impressed isib li l-maġġoranza tagħhom ittieħdu mid-dipartiment jew entitajiet li jaqgħu taħt l-ambjent.  Nistgħu ningħataw ftit informazzjoni dwar x’użu għandhom dawn il-243 vettura u kif inhuma mqassmin?

  IS-SUR VINCE MAGRI:  Nista’ ngħid li llum il-figura niżlet għal 230.  Kull grupp ta’ ħaddiema li għandek jaħdmu hemmhekk, kollha għandhom assenjati magħhom vettura impressed.  Kieku dawn il-vetturi kollha tneħħew kienu joħolqulna problema kbira għaliex kien ikollna nipprovdu xi ħaġa minflokom.  Jiġifieri prinċipalment l-istess xogħol li kienu jagħmlu qabel baqgħu jagħmlu.  Id-differenza kienet li filwaqt li qabel, għalkemm kienu magħna ma kenux jaqgħu taħt ir-regolamenti ta’ dixxiplina tagħna, illum nistgħu nittrattawhom bħall-ħaddiema l-oħra kollha, jiġifieri għandna kontroll fuqhom aħjar bħala ħaddiema.

  THE CHAIRMAN:  Hawn kummenti?  L-Onor. Mangion.

  ONOR. CHARLES MANGION:  Il-hiring ta’ dawn il-vetturi li kienu impressed, meta ġew mikrija kollha kienu in good working condition?   Jekk dawn jieqfu jaħdmu minħabba ħsarat, min huwa responsabbli għalihom?  Jissewwew mill-garaxx tal-gvern jew inkella jissewwew mill-individwu a spejjeż tiegħu?  U jekk ikun hemm vettura li tieqaf, is-sid huwa obbligat li jissostitwixxiha b’vettura oħra?

  IS-SUR VINCE MAGRI:  Il-vettura hija privata u r-responsabbilta` għat-tiswija tagħha hija tas-sid mhux tal-gvern.  Il-gvern huwa marbut li jekk il-ħaddiem jiġi għax-xogħol irid joffrilu x-xogħol u jħallsu.  Jiġifieri jekk dan m’għandux il-vettura se jagħtih xogħol ieħor x’jagħmel bħala labourer.  Jekk jiġi bil-vettura tiegħu, għandu l-allowance li titħallas pro rata għal kull ġurnata ta’ xogħol li jagħmel biha, imma jekk ma jiġix bil-vettura ma jitħallasx tagħha.

  ONOR. CHARLES MANGION: Peress li issa hemm numru ta’ vetturi bħalma huma trakkijiet – issemma t-tindif tal-ħaxix mit-toroq għalkemm jien ngħaddi minn toroq li ma tantx jidher li hemm progress fuq dak li huwa tindif ta’ ħaxix – qatt ġie kkonsidrat li dawn ikunu b’xi mod assenjati ma’ kunsilli lokali biex ikunu jistgħu jgħinuhom f’dan it-tip ta’ xogħol?

  IS-SUR VINCE MAGRI:  Ma jidhirlix li qatt ġiet ikkunsidrata din l-idea.

  THE CHAIRMAN:  Iżjed kummenti?  Is-Sur Scicluna.

  IS-SUR JOSEPH SCICLUNA:  Nixtieq nagħmel kumment b’riferenza għal dak li qal l-Onor. Hyzler dwar il-koperattivi.  Naħseb li meta l-Awditur, fir-rapport tiegħu qed jipproponi t-twaqqif tal-koperattivi, m’huwiex qed jipproponi koperattiva ta’ drivers tal-gvern imma koperattiva ta’ l-impjegati li jaħdmu fil-garaxx li qegħdin insemmu.  Ta’ min wieħed jgħid ukoll li jeżistu skemi li ilhom stabbiliti madwar tliet snin biex impjegati tal-gvern ikunu jistgħu jwaqqfu koperattiva.  Fil-fatt hemm xi tliet koperattivi u r-rakkmandazzjoni kienet f’dan is-sens.  Issa jekk qattx saru xi sforzi mid-dipartiment biex dawn in-nies jitwaqqfu f’koperattiva ma nafx, pero` forsi s-Sur Magri jkun jista’ jgħid xi ħaġa oħra fuqha.

  THE CHAIRMAN:  L-Onor. Hyzler.

  ONOR. GEORGE HYZLER:  Ikkoreġuni jekk għandi żball, pero` ir-rakkmandazzjoni qiegħda taħt Part 3 li titkellem dwar fleet management -  fleet utilisation, transport inventory u logbook system. 

  THE CHAIRMAN:  Is-Sur Galea.

  IS-SUR JOSEPH G. GALEA:  Kif diġa` qal il-permanent secretary, teżisti policy tal-gvern dwar il-koperattivi u meta aħna konna qed naraw l-andament tal-garaxx u l-problemi endemiċi u strutturali li jeżistu hemm ġew konna pro-active u għedna li ta’ min wieħed jinkoraġġixxi biex dawk in-nies li forsi għada pitgħada se jgħidu li huma żejda jintefgħu taħt xi skema simili biex ikunu jistgħu wkoll jikkompetu għal servizz li l-gvern bħalissa qed jixtri mingħand il-privat.  Dan huwa sempliċement suġġeriment min-naħa tagħna – għaliex fin-nofs ovvjament hemm policy decision – biex meta wieħed ikun qed jagħmel evaluation taċ-ċirkostanzi kollha jeħodha into consideration u jara jekk hijiex vijabbli jew le.

  THE CHAIRMAN:  L-Onor. Galea Pace.

  ONOR. VICTOR GALEA PACE:  Jiġifieri jixtru vetturi?

  IS-SUR JOSEPH G. GALEA:  Il-forma ovvjament wieħed irid jistudjaha; jista’ jkun li jkun hemm sistema fejn l-impjegati jew jisselfu mingħand il-gvern jew inkella jgħaddilhom il-vettura imbagħad terġa’ tiġi tagħhom over a period of years.  Dawn huma arranġamenti li wieħed jista’ jadottahom skond iċ-ċirkostanzi li jkun fihom, pero` dejjem bl-iskop li għada pitgħada dawn ikunu iktar produttivi.

  ONOR. GEORGE HYZLER:  Domanda oħra li xtaqt nagħmel hija dwar ir-rakkmandazzjoni l-oħra fuq il-proper records tal-parts li jiġu stocked mid-dipartimenti stess.  Kemm huwa għaqli li d-dipartimenti jibqgħu jżommu l-parts tal-vetturi tagħhom?  Ma taħsbux li forsi għandu jkun hemm sistema aktar ċentralizzata għal dan l-iskop, fis-sens li dipartiment ikollu spare parts għal dawk l-affarijiet li jkollok bżonn regolarment bħal barreriji, fuses eċċ.?  Hawnhekk ir-riferenza hija għall-cannibalisation jiġifieri bażikament qed nassumi li d-dipartimenti li jkollhom karozzi li jispiċċaw mill-użu, jeħdulhom il-biċċiet minnhom, iżommuhom u nimmaġina li l-kumplament tal-karozza jiddisponu minnha.  Jagħmel sens dan?  Jien naħseb li b’hekk  qed nirrendu lil kull dipartiment f’mini garage.  Jekk trid li jkollok sistema tajba ta’ records żgur li jrid ikollok a centrally organised depot għaliex altrimenti se jibqa’ jkollok din il-frammentazzjoni u kulħadd jimxi għal rasu.  Veru li għandna ħafna intenzjonijiet tajba imma tispiċċa b’kulħadd jadotta stil tiegħu u inti ma jkollokx idea ta’ x’għandek ‘l hemm u x’għandek ‘l hawn.  But then again m’iniex espert, voldieri qed nitkellem fuq opinjoni ta’ wieħed li huwa dilettant.

  THE CHAIRMAN:  Is-Sur Magri.

  IS-SUR VINCE MAGRI:  Bħala cannibalisation illum lanqas għadha daqshekk attiva.  Ir-raġuni għaliex kienet applikata l-cannibalisation iktar kienet minħabba li ma konniex insibu nixtru spare parts.  Għal dawk li huma batteriji illum nimxu fuq il-prinċipju li jkollok a period contract mis-suppliers lokali u l-bżonnijiet li jkun hemm nirriferu għandhom, jiġifieri lanqas nistokkjaw aħna.  L-istores tagħna nbnew bil-kapaċita` li fihom illum għar-raġuni li l-gafef huma ex-army u l-ispare parts għalihom irridu nordnawhom mingħand aġenti partikolari minn barra li biex jibagħtulna minnhom rridu nagħmlulhom ordni konsiderevoli u allura jkollna nistokkjaw ħafna minn dawk il-parts.  L-items l-oħra ġeneralment nixtruhom mingħand ir-retailers jew wholesalers hawn Malta.

  THE CHAIRMAN:  Iżjed kummenti?  L-Onor. Mangion.

  ONOR. CHARLES MANGION:  Paġna 66 tar-rapport titkellem dwar l-alternattivi li l-gvern fil-futur jista’ jadotta għal dak li huwa xiri ta’ vetturi.  Meta qed nitkellmu fuq xiri ta’ vetturi, qed nirriferu biss għall-capital outlay mingħajr il-maintenance filwaqt li l-hiring jinkludi wkoll il-maintenance costs?

  IS-SUR WILLIAM PEPLOW (Auditing Manager):   F’dik il-kalkolazzjoni li hemm, il-maintanance costs huma meħuda into consideration, li m’humiex meħuda into consideration huma l-fixed costs bħal tal-garaxxijiet.  Dawk ikunu kkunsidrati bħala subcosts għaliex whether id-dipartimenti jiddeċiedu li jsewwu f’entitajiet tal-gvern jew fil-privat, il-pagi u l-fixed costs l-oħra se joħorġu xorta.

  THE CHAIRMAN: L-Onor. Hyzler.

  ONOR. GEORGE HYZLER:  Fuq is-suġġeriment li għamel iċ-Chairman rigward l-electronic tracking, fhimt sew li din bdiet tintuża?  Jekk bdiet tintuża x’inhuma r-reazzjonijiet u r-riżultati inizjali, anke komparati ma’ costs?

  IS-SUR VINCE MAGRI:  Iva, din is-sistema bdiet tintuża u nista’ ngħid li l-ewwel reazzjoni kienet li ma ġewx milqugħa tajjeb mix-xufiera u mill-users, ħaġa li għalina hija pożittiva.  Għalkemm din is-sistema għadha fil-bidu tagħha u għad għandna numru żgħir ta’ vetturi li qed jiġu tracked​ – l-ammont qiegħed jiżdied kull ġimgħa – diġa` qiegħda tagħtina indikazzjonijiet li se jkollna savings.  Fil-fatt aħna daħħalina għal perijodu ta’ sena u qegħdin nipprovaw nikkaverjaw madwar 100 vettura f’sena.  Il-commitment li għandna aħna mas-superjuri tagħna huwa li f’din is-sena nuru li s-sistema hija cost effective altrimenti rridu nerġgħu nwaqqgħu kollox.  

  ONOR. GEORGE HYZLER:  U fuq liema vetturi qed issir?

  IS-SUR VINCE MAGRI:  Trakkijiet, vannijiet u anke karozzi, inkluż tal-kiri, li jaqgħu taħt il-kontroll tal-Works Division tal-Ministru għall-Ambjent.

  IS-SUR ANTHONY MIFSUD:  Forsi tajjeb li wieħed iżid jgħid li din l-ispiża tiġi tiswa 46c kuljum, jiġifieri Lm160 fis-sena għal kull karozza.

  ONOR. GEORGE HYZLER:  Il-kalkolu komparattiv li sar bejn l-akkwist, il-kiri u l-leasing jien rajtu konservattiv ħafna.  Anke li insurance tkun Lm200 fis-sena, qed naraha ftit baxxa.  Ma nafx jekk intom ħadtuhomx abbażi ta’ policies eżistenti, jew abbażi ta’ drivers li ma jaħbtu qatt, jew abbażi ta’ drivers taħt il-25 sena.

  IS-SUR WILLIAM PEPLOW:  Il-kalkoli ibbażajnihom fuq l-average general costs li jiġu incurred min-nies bħala insurance u maintenance meta jżommu vettura.  Bħala costs, għalkemm jidhru konservattivi, ħafna minnhom kienu bbażati fuq tenders li joħroġ il-gvern stess, jiġifieri ġibna informazzjoni minn quotations li jirċevi l-gvern fid-Dipartiment tal-Kuntratti.

  ONOR. GEORGE HYZLER:  Għal xiex qed jirriferu r-replacement costs?

  IS-SUR WILLIAM PEPLOW:  Ir-replacement costs huma dawk l-ispejjeż li l-gvern jonfoq meta karozza tkun qiegħda maintenance.  Billi karozza tal-kiri tipprovdilek għal servizz kontinwu, anke meta jkollok ħsara fil-karozza, allura ħadna ħamest ijiem għal kull karozza f’dak li huwa replacement costs.  Dik hija suġġettiva imma trid tqis li qed titkellem fuq karozza li hija pjuttost ġdida.  Fil-fatt ir-replacement costs ibbażajnihom fuq life cycle ta’ karozza ta’ ħames snin.

  THE CHAIRMAN:  L-Onor. Galea Pace.

  ONOR. VICTOR GALEA PACE:  Għal kemm-il ġurnata tkun iggaraxxjata karozza matul is-sena għaliex tkun bil-ħsara?

  IS-SUR VINCE MAGRI:  Jiddependi fuq liema karozza qed nitkellmu, jekk qed nitkellmu fuq karozza li xtrajna tliet snin ilu ngħidlek minimal imma jekk qed nitkellmu fuq karozza ta’ 10 jew 15-il sena ilu, ir-rata tkun ħafna ogħla.

  ONOR. VICTOR GALEA PACE:  U dawn il-karozzi għandhom it-tracking ukoll?

  IS-SUR VINCE MAGRI:  Kollha se jkollhom it-tracking.

  ONOR. VICTOR GALEA PACE:  Anke meta dawn ikunu ggaraxxjati?

  IS-SUR VINCE MAGRI:  Meta karozza tkun iggaraxxjata nkunu nafu li qiegħda fil-garaxx u naturalment tinħoloq il-pressjoni fuq l-administration tal-workshop partikolari fejn jinżammu r-records kollha; meta daħlet, meta ħarġet u kemm ingħatat fuel.  Jiġifieri meta karozza tkun fil-garaxx ikollok kontroll assolut tal-management tagħha.

  ONOR. VICTOR GALEA PACE: Fir-rapport qed jingħad li ħafna karozzi ma jiġux serviced fil-garaxx tal-gvern imma jiġu serviced għand il-privat.  Għandna xi ċifri fuq l-ispiża tagħhom?

  IS-SUR WILLIAM PEPLOW:  Le, l-ispiża li ħarġet hawnhekk hija dik ta’  average costs. Għalkemm fil-questionnaires li ħriġna d-dipartimenti kienu mitluba jidentifikaw jekk il-cost ġiex charged lill-garaxx tal-gvern jew lill-privat, dawn m’għamlux hekk u allura dik l-istatistika ma setgħetx toħroġ.  Pero` mir-rapport jidher ċar li ħafna mid-dipartimenti ma jużawx is-servizzi tal-garaxx tal-gvern.  Fil-fatt fir-rapport għedna li fis-sena under review kien hemm inqas minn 300 karozza mill-gvern kollu, minbarra tal-public works stess, li wżaw is-servizzi tal-garaxx tal-gvern.

  ONOR. VICTOR GALEA PACE:  Ir-rapport jgħid li l-average cost ta’ karozza fis-sena hija ta’ Lm810.  Dan ifisser li hemm vetturi li jkollhom aktar minn dan l-ammont fi ħsara u jibqgħu in service?

  IS-SUR VINCE MAGRI:  Fil-fatt bħalissa qbadna l-policy li niskreppjaw dawk il-karozzi li m’humiex iktar cost effective.  Fil-fatt skreppjajna ħafna nġenji u vetturi u għadna għaddejjin bil-proċess; dak li ma jrendix qed niskreppjawh.

  ONOR. VICTOR GALEA PACE:  Rigward fuel, għadkom tagħtu intom?

  IS-SUR VINCE MAGRI:  Iva. 

  THE CHAIRMAN:  Sur Scicluna, peress li għad ma kellix ċans nara fid-dettall it-terms of reference tal-working group li waqqafu xtaqt nistaqsik jekk intomx se tidħlu fl-ambitu ta’ dawk li huma policies li jirregolaw l-allocation ta’ l-użu tal-karozzi nfushom, jiġifieri mhux kemm hemm karozzi f’kull dipartiment jew f’kull ministeru imma l-usage tagħhom.  Qed nistaqsi dan l-aktar għaliex jien naħseb li once li jiġu determinati dawn il-figuri jkun ta’ interess pubbliku li wieħed jiddetermina kemm minn dawn huma essenzjali, kemm minnhom huma just useful u kemm minnhom huma, jekk mhux żejda imma jistgħu jiġu done away with iżjed u iżjed meta qed ngħixu fl-era ta’ l-e-mail u xorta għadna b’ħafna messaġġiera jiġru ‘l hemm u ‘l hawn biex jieħdu ittra minn dipartiment għall-ieħor.

  IS-SUR JOSEPH SCICLUNA:  Fil-fatt din hija waħda mit-terms of reference li għandu l-working group,  jiġifieri l-użu tal-karozzi and the possible redeployment.

  THE CHAIRMAN:  Aktar kummenti?  L-Onor. Mangion.

  ONOR. CHARLES MANGION:  Peress li ntqal li l-karozzi li m’humiex tajbin qed jiġu scrapped, dawn qed jiġu sostitwiti billi jinxtraw oħrajn ġodda?  Jew qed ikun hemm renting? Jew inkella sempliċement id-dipartiment qed jagħmel rationalisation u ma jużax oħrajn minflokom?

  IS-SUR VINCE MAGRI:  Kull sistema nippruvaw napplikaw.  L-ewwelnett ikollhom jgħaddu b’inqas vetturi u din ġiet applikata anke fil-każ tad-distretti.  Fejn ma nistgħux nagħmlu mod ieħor nippruvaw nagħmlu redeployment tal-vetturi li għad baqa’ tajbin u f’każi oħra jkollhom jirriferu għal tal-kiri.  Pero` l-kiri kien minimal.

  ONOR. CHARLES MANGION:  Jiġifieri donnha ttieħdet bħala policy biex dak li huwa hiring ta’ vetturi jkun minimu kemm jista’ jkun.

  IS-SUR VINCE MAGRI:  Iva.

  THE CHAIRMAN:  Hawn iżjed kummenti?  Jidher li m’hawnx għalhekk nirringrazzja lil kulmin ħa sehem fid-diskussjoni u naġġorna l-laqgħa għal bħal-lum ħmistax fejn niddiskutu r-rapport tal-ministeru tal-ġustizzja fuq il-kunsilli lokali.

Fis-7:43p.m. il-Kumitat aġġorna.

